


BOSNA I HERCEGOVINA 

Federacija Bosne i Hercegovine 

KANTON SARAJEVO 

Skupština Kantona Sarajevo  

 

Na osnovu člana 18. tačka m) Ustava Kantona Sarajevo („Službene novine Kantona Sarajevo“, br.1/96, 

2/96, 3/96, 16/97, 14/00, 4/01, 28/04, 6/13 i 31/17), člana 24. tačka a) Zakona o ministarstvima i drugim 

organima uprave Kantona Sarajevo („Službene novine Kantona Sarajevo br. 40/22), člana 15. stav (3) 

Zakona o pravobranilaštvu („Službene novine Kantona Sarajevo, br: 33/08 – Novi prečišćeni tekst, 7/12, 

44/16 i 45/21) i člana 5. Odluke o usvajanju Plana preseljenja radi realizacije projekta izgradnje 

tramvajske pruge Ilidža-Hrasnica („Službene novine Kantona Sarajevo“ 22/24)  Skupština Kantona 

Sarajevo je na ________ sjednici održanoj _______2026. godine donijela  

ODLUKU 

o davanju saglasnosti za zaključivanje kupoprodajnog ugovora u skladu sa članom 5. Odluke o 

usvajanju Plana preseljenja radi realizacije projekta izgradnje tramvajske pruge Ilidža-

Hrasnica 

 

 I 

 Daje se saglasnost Zavodu za izgradnju Kantona Sarajevo i Ministarstvu saobraćaja Kantona 

Sarajevo za zaključivanje ugovora o kupoprodaji stambeno poslovnog objekta i portir kućice kao 

bespravno izgrađenog objekta radi rušenja, sagrađenih na k.č. dio 2114/3 i 2112/4 k.o. SP_Gorji Butmir 

– stari premjer, što odgovara k.č. dio 921 k.o. Ilidža po novom premjeru, vlasništvo Čolak Seada, u 

svrhu izgradnje tramvajske pruge Ilidža-Hrasnica –u ul. Butmirska cesta br. 8, a u skladu sa Odlukom o 

o usvajanju Plana preseljenja radi realizacije projekta izgradnje tramvajske pruge Ilidža-Hrasnica 

(„Službene novine Kantona Sarajevo“ 22/24),  uz isplatu ukupnog iznosa od 194.400,00 KM. 

  

II 

 Ovlašćuju se direktor Zavoda za izgradnju Kantona Sarajevo i ministar saobraćaja Kantona 

Sarajevo da potpišu ugovor iz tačke I ove Odluke sa prodavcem označenih nekretnina. 

 

III 

 Ovlaštenje se daje u svrhu rješavanja imovinsko-pravnih odnosa u skladu sa odredbom člana 5. 

Odluke o usvajanju Plana preseljenja radi realizacije projekta izgradnje tramvajske pruge Ilidža-

Hrasnica („Službene novine Kantona Sarajevo“ 22/24).  

 

IV 

Ova Odluka stupa na snagu narednog dana od dana objavljivanja u "Službenim novinama 

Kantona Sarajevo“. 

 

Broj: ______2026.                PREDSJEDAVAJUĆI 

Sarajevo,________ 2026.godine             SKUPŠTINE KANTONA SARAJEVO  

         Elvedin Okerić  

     OBRAZLOŽENJE 

PRAVNI OSNOV: 

Odredbama člana 18. tačka m) Ustava Kantona Sarajevo (“Službene novine Kantona Sarajevo”, br. 

br.1/96, 2/96, 3/96, 16/97, 14/00, 4/01, 28/04, 6/13 i 31/17) je propisano da Skupština Kantona Sarajevo u 

svojoj nadležnosti vrši druge poslove utvrđene federalnim propisima, ovim Ustavom i kantonalnim 

propisima. 

 

Članom 5. Odluke o usvajanju Plana preseljenja radi realizacije projekta izgradnje tramvajske 

pruge Ilidža-Hrasnica („Službene novine Kantona Sarajevo“ 22/24)  propisana je procedura rješavanja 

imovinsko-pravnih odnosa za privremene poslovne objekte na trasi tramvajske pruge Ilidža-Hrasnica. 

 

Članom 15. stav 3) Zakona o pravobranilaštvu (“Službene novine Kantona Sarajevo“, 7/12, 44/16 

i 45/21) je propisana obaveza Zavoda za izgradnju Kantona Sarajevo kao samostalne upravne organizacije 

za pribavljanje saglasnosti Skupštine Kantona Sarajevo prije zaključenja ugovora imovinsko-pravne 

prirode. 

 

RAZLOZI ZA DONOŠENJE 

Dana 28.05.2024.godine od strane Skupštine Kantona Sarajevo usvojena je Odluka o usvajanju Plana 

preseljenja radi realizacije projekta izgradnje tramvajske pruge Ilidža-Hrasnica („Službene novine Kantona 

Sarajevo“ 22/24), radi primjene principa i prava na naknadu koje su utvrđene Planom preseljenja, odnosno 

radi ispunjenja obaveza iz međunarodnog i supsidijarnih ugovora zaključenih između Bosne i Hercegovine, 

Federacije Bosne i Hercegovine, Kantona Sarajevo i Ministarstva saobraćaja kao projektnog entiteta 

zaključenih sa EBRD-om kojima je preuzeta obaveza implementacije Okolišne i društvene politike EBRD-

a iz 2019.godine. 

Ovom odlukom propisane su procedure i aktivnosti koje će provoditi Ministarstvo saobraćaja Kantona 

Sarajevo, Zavod za izgradnju Kantona Sarajevo i Pravobranilaštvo KS u sporazumnoj fazi rješavanja 

imovinsko-pravnih odnosa. 

 

U skladu sa članom 7. Odluke Zavod za izgradnju Kantona Sarajevo je u ime i za račun Kantona Sarajevo 

– Ministarstva saobraćaja objavio Javni oglas u dnevnim novinama Dnevni avaz  dana 10.07.2024. godine 

radi priznavanja prava po osnovu Odluke kojim se pozivaju zainteresovana lica da dostave prijavu u roku 

od 15 dana. 

Od strane Sead Čolaka vlasnika stambeno poslovnog objekta  i portir kućice kao bespravno izgrađenog 

objekta dana 26.07.2024.godine dostavljena je prijava na javni oglas – zahtjev za rješavanje imovinsko-

pravnih odnosa.  

Članom 5. stav (1) Odluke propisano je da će se vlasniku stambeno poslovnog objekta kome je od strane 

općine izdata urbanistička saglasnost ili odobrenje za građenje, kao i za poslovne objekte sa kojima je 

naknadno izvršen pravni promet, ponuditi naknada u visini građevinske vrijednosti, a što obuhvata 

vrijednost materijala, troškove radne snage potrebne za izgradnju objekta, troškove transporta i troškove 

izrade tehničke dokumentacije, prema zatečenom stanju na krajnji datum kako je propisano  odlukom i da 

će procjenu građevinske vrijednosti utvrditi komisijski sudski vještaci građevinske, arhitektonske i 

mašinske struke.  



 

Članom 5. stav (3) Odluke propisano je da će se vlasniku poslovnog objekta, odnosno njegovom srodniku 

u pravoj liniji prvog stepena, kao i supružniku koji ličnim radom (obrt ili srodna djelatnost), odnosno kao 

osnivač ili suosnivač privrednog društva (d.o.o., d.d., d.no., k.d.) obavlja registrovanu poslovnu djelatnost, 

koju namjerava prekinuti ili nastaviti, ponuditi naknada na ime izgubljene dobiti koju utvrđuje sudski 

vještak finansijske struke  za vrijeme trajanja ometajućeg faktora na datu poslovnu djelatnost ili za period 

do ponovnog uspostavljanja poslovne djelatnosti na drugoj lokaciji, a koji ne može biti duži od 12 mjeseci.  

 

Od strane stalnih sudskih vještaka građevinske struke Ibre Buljubašića i Kenana Softića sačinjen je Nalaz 

i mišljenje procjene sadašnje građevinske vrijednosti stambeno poslovnog objekta, investitora Čolak Sead 

na iznos od 185.800,00 KM, dok je vrijednost portir kućice kao bespravno izgrađenog objekta procijenjena 

na iznos od 8.600,00 KM što ukupno iznosi 194.400,00 KM. 

Od strane ovog Zavoda sačinjen je nacrt ponude koja je upućena Ministarstvu saobraćaja Kantona Sarajevo 

na saglasnost, koje je svojim dopisom broj: 04-23-25145-205/23 od 06.02.2025. godine, dalo saglasnosti 

na nacrt ponude. 

 

Zavod za izgradnju Kantona Sarajevo je u ime Kantona Sarajevo- Ministarstva saobraćaja, a u skladu sa 

članom 5. stav (7) Odluke za objekte izgrađene na zemljištu označenom kao k.č. dio 924 k.o. Ilidža u ulici 

Butmirska cesta broj 8, Čolak Seadu dostavio Ponudu br. 02-4-1559/25 DŽŠ od 17.02.2025. godine kojom 

mu je ponudio iznos od 185.000,00 KM na ime naknade građevinske vrijednosti stambeno poslovnog 

objekta, te iznos 8.600,00 KM na ime naknade za vrijednost portir kućice kao bespravno izgrađenog 

objekta, što ukupno iznosi 194.400,00 KM. 

Sead Čolak je prvobitno odbio ponudu, da bi naknadno dana 08.06.2026. godine na protokol Zavoda za 

izgradnju Kantona Sarajevo dostavio odgovor na ponudu, kojim aktom je prihvatio ponuđeni iznos. 

 

Obzirom da je Sead Čolak naknadno prihvatio ponudu i da je od momenta prvobitnog odbijanja prošlo cca 

2 godine, Zavod za izgradnju Kantona Sarajevo je nastavio postupak u skladu sa članom 8. stav (3) Odluke 

gdje je definisan rok za naknadno prihvatanje ponude od 5 godina od dana prvobitnog odbijanja. 

 

Od strane notara Kemala Karića sačinjen je nacrt Ugovora o kupoprodaji. 

 

U skladu sa članom15. Zakona o pravobranilaštvu (“Službene novine KS”, br. 33/08, 7/12, 44/16 i 45/21) 

Pravobranilaštvo Kantona Sarajevo je aktom broj: M-115/2026 od 01.07.2026.godine dalo pozitivno 

mišljenje na dostavljeni Nacrt ugovora. 

 

Predlažemo da Skupština Kantona Sarajevo donese Odluku kao u prijedlogu. 

